
   

 

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᑐᓴᖅᑎᑦᑎᔾᔪᑎ 

ᑎᖕᒥᐊᓄᑦ ᖃᓂᒪᔾᔪᑕᐅᔪᒥᑦ ᐃᖃᐃᓯᒋᐊᕈᑎ 

ᐋᒌᓯ 28, 2026 

ᓄᓇᕗᓕᒫᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᑎᑦᑎᔪᒪᕗᑦ ᓄᓇᕗᒻᒥᐅᓂᒃ ᑎᖕᒥᐊᓄᑦ ᖃᓂᒪᔾᔪᑕᐅᔪᒥᒃ. 

ᖃᓂᒻᒪᒃᑐᒥᒃ ᐅᖃᐅᓯᐅᔪᖃᓚᐅᙱᒃᑲᓗᐊᖅᑎᓪᓗᒍ ᖃᖓᑦᑎᐊᓵᖅ, ᑕᒪᕐᒥᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕙᑎᓕᕆᔨᒃᑯᓪᓗ ᖃᐅᔨᓴᐃᓐᓇᕐᓂᐊᖅᐳᑦ ᑕᒪᑐᒥᖓ. 

ᑎᖕᒥᐊᓄᑦ ᖃᓂᒪᓐᓇᐅᔪᖅ ᖁᐱᕐᕉᔪᖅ ᐊᐃᑦᑐᕐᓘᑕᐅᔪᓐᓇᖅᖢᓂ ᐊᓯᖏᓐᓄᑦ ᑎᖕᒥᐊᓄᑦ 

ᐊᒻᒪᑦᑕᐅᖅ ᓂᕿᒃᓴᕆᔭᐅᔪᓂᒃ ᐊᕿᒡᒋᐅᔭᕐᓂᒃ ᐊᒻᒪᓗᑦᑕᐅᖅ ᑎᖕᒥᐊᑦ ᓂᕿᑐᖅᑏᑦ, ᓇᐅᔭᐃᑦ, 

ᐃᒥᖅᑯᑕᐃᓚᐃᑦ, ᓯᒡᔭᕐᒥᐅᑕᑦ ᑎᖕᒥᐊᑦ, ᒥᑏᑦ, ᑲᖑᐃᑦ, ᐊᒻᒪ ᖁᔾᔪᐃᑦ. ᖃᐅᔨᒪᔾᔪᑎᑦ 

ᑎᖕᒥᐊᓂᙶᖅᑐᑦ ᖃᓂᒪᓐᓇᐃᑦ ᐅᑯᐊ: 

• ᖁᒃᓴᓱᖕᓂᖅ 

• ᓴᔪᒃᓱᖕᓂᖅ ᐊᐅᓚᑦᑎᐊᙱᓪᓗᓂᓘᓐᓃᑦ 

• ᐳᕕᓪᓗᓂ ᓂᐊᖁᐊᒍ, ᖁᖓᓯᖓᒍᑦ ᐃᔨᖏᑦᑎᒍᓪᓗ. 

• ᐊᓇᓚᓪᓗᓂ ᑐᖅᑯᐊᓪᓚᒡᓗᓂᓘᓐᓃᑦ. 

• ᖃᔅᓯᑲᓪᓚᑦ ᑐᖁᖓᔪᑦ ᑎᖕᒥᐊᑦ ᐊᑕᐅᓯᕐᒦᑦᑐᑦ ᓇᓗᓇᐃᖅᓯᔾᔪᑕᐅᕗᑦ ᖃᓂᒪᔪᖃᕐᓂᖓᓂᒃ. 

ᐊᑦᑕᕐᓇᕐᓂᖓ ᑎᖕᒥᐊᓄᑦ ᖃᓂᒪᔾᔪᑕᐅᔪᖅ ᓱᕈᔪᖕᓇᖅᑐᖅᑖᕐᓂᖅ ᑭᒃᑯᑐᐃᓐᓇᕐᓄᑦ 

ᐊᑦᑎᒐᓱᒋᔭᐅᔪᖅ. ᓇᓗᓇᐃᖅᓯᔾᔪᑎᖃᙱᑦᑐᑦ ᐅᖃᕆᐊᒃᓴᖅ ᑎᖕᒥᐊᓄᑦ ᖃᓂᒪᔾᔪᑕᐅᔪᖅ 

ᓱᕈᔪᖕᓇᖅᑐᖅ ᐊᐃᑦᑐᖅᑕᐅᔪᓐᓇᕐᓂᖓᓂᒃ ᐃᓄᖕᓄᑦ ᓂᕆᓗᓂ ᐆᑦᑎᐊᖅᓯᒪᔪᓂᒃ ᐊᖑᑕᐅᔪᓂᒃ 

ᑎᖕᒥᐊᓂᒃ ᒪᓐᓂᖕᓂᓪᓗ. ᑕᒪᐃᓐᓄᑦ, ᐃᓄᐃᑦ ᑎᖕᒥᐊᓄᑦ ᖃᓂᒪᔾᔪᑕᐅᔪᒥᒃ ᐋᓂᐊᓕᕈᓐᓇᖅᐳᑦ 

ᖃᓂᒃᓴᕐᓗᑎᒃ, ᐊᒃᑐᐊᑯᑖᒡᓗᑎᒃ ᓱᕈᔪᖕᓇᖅᑐᖃᖅᑐᒥ ᐆᒪᔪᒥᒃ ᑐᖁᖓᔪᒥᒡᓘᓐᓃᑦ ᑎᒻᒥᐊᕕᓂᕐᒥᒃ 

ᓱᕈᖅᓯᒪᔪᓂᒃ. 

ᓄᓇᕗᒻᒥᐅᒐᓴᐃᑦ ᐃᓚᐅᖃᑕᐅᕙᒃᑎᓪᓗᒋᑦ ᑎᖕᒥᐊᓕᕆᔪᓂᒃ ᐱᑭᐅᑕᖅᑐᓂᒡᓗ, 

ᖃᐅᔨᒪᑦᑎᐊᕆᐊᖃᖅᐳᑦ ᐅᔾᔨᖅᓱᑦᑎᐊᕆᐊᓕᖕᓂᒃ ᖃᓂᒪᓐᓇᒥ ᐊᐃᑦᑐᕐᓗᐃᖁᓇᒋᑦ ᐋᓐᓂᐊᖅ 

ᐊᑦᑕᕐᓇᓗᐊᕈᓐᓃᖅᑎᓪᓗᒍ ᐃᓄᖕᓄᑦ. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 

Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les avis de santé publique sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᓂᕿᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᖁᔭᐅᕗᑦ ᐊᖑᓇᓱᒃᑎᑦ ᐊᒻᒪᓗ ᑎᖕᒥᐊᓕᕆᔨᑦ ᐋᓐᓂᐊᓕᖁᓇᑕ 

ᓯᐊᒻᒪᖁᓇᒍᓗ ᖁᐱᕐᕈᐊᒃᔪᒃ ᐃᒪᓐᓇ: 

• ᐊᒡᒑᒃᓯᒪᒡᓗᑎᑦ. 

• ᐊᒡᒐᑎ ᐅᐊᓴᖅᐸᒡᓗᒋᑦ ᐅᐊᓴᐅᑎᒧᑦ ᐆᓇᔪᒃᑐᒧᓪᓗ ᐃᒪᕐᒧᑦ. 

• ᓴᓗᒻᒪᖅᓴᑲᐅᑎᒋᓗᒋᑦ ᓱᕈᖅᓯᒪᔪᑦ ᐊᓐᓄᕌᑦ, ᐱᖁᑎᓪᓗ. 

ᐊᔪᕆᖅᓲᔾᔨᓯᒪᔪᑦ ᐱᓕᕆᔾᔪᓯᑦᑎᐊᕙᐅᓛᑦ ᐊᑦᑕᕐᓇᙱᓐᓂᖅᓴᐅᖁᓪᓗᒍ ᐃᓄᖕᓄᑦ 

ᖃᓂᒪᒍᑕᐅᔪᓐᓇᖅᑐᖅ ᓴᖅᑭᑕᐅᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔩᑦ ᑐᑦᑕᕐᕕᖓ ᑲᓇᑕᒥ ᐊᒻᒪᓗ 

ᓄᓇᕗᑦ ᒐᕙᒪᖓᓂ, ᐱᔭᐅᔪᓐᓇᖅᖢᓂᓗ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖓᓂ. 

ᐅᔾᔨᕈᓱᒃᑯᕕᑦ ᖃᓄᑐᐃᓐᓇᖅ ᑲᖐᓇᖅᑐᓂᒃ ᑐᖁᖓᔪᓂᒃ ᖃᓂᒪᔪᓂᒡᓘᓐᓃᑦ ᑎᖕᒥᐊᓂᒃ, 

ᑐᓴᖅᑎᑦᑎᖃᑦᑕᖁᔭᐅᕗᓯ ᐆᒪᔪᕐᓂᐊᖅᑎᔅᓯᓐᓄᑦ. ᑎᖕᒥᐊᒥᒃ ᑲᒪᒋᔭᖄᓪᓚᓚᐅᖅᑎᓪᓗᑎᑦ 

ᖃᓂᒻᒪᒃᑐᐊᓘᒍᕕᑦ, ᐋᓐᓂᐊᕕᔅᓯᓐᓄᑦ ᑐᓴᖅᑎᑦᑎᖁᔭᐅᕗᓯ. ᑐᑭᓯᒋᐊᒃᑲᓐᓂᕈᒪᒍᔅᓯ, 

ᖃᐅᔨᒋᐊᖃᑦᑕᖁᔭᐅᕗᓯ ᑲᓇᑕᒥ ᒐᕙᒪᒃᑯᑦ  ᐃᑭᐊᖅᑭᕕᖓᓐᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ  

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

http://www.gov.nu.ca/
https://www.gov.nu.ca/en/health/avian-influenza
https://www.gov.nu.ca/en/health/avian-influenza
https://www.gov.nu.ca/en/health/avian-influenza
https://www.gov.nu.ca/en/health/avian-influenza
https://inspection.canada.ca/en/animal-health/terrestrial-animals/diseases/reportable/avian-influenza
mailto:cdeogracias@gov.nu.ca

